
ll-Kkummissarju tal-Pulizija u I-Avukat Generali

1. B’rikors prezentat fil-11 ta’ Mejju, 2018 fil-Prim’Awla tal-Qorti Civili
(Sede Kaostituzzjonali), ir-rikorrent ilmenta |i kien sofra ksur tal-jedd
tieghu ghal smiegh xieraq (artikolu 6 tal-Konvenzjoni Ewropea dwar id-
Drittijiet tal-Bniedem u artikolu 39 tal-Kostituzzjoni) minhabba I-fatt li
waqt l-inkjesta magisterjali dwar |-omic¢idu volontarju ta’ Daphne
Caruana Galizia ma kienx ingabar il-laptop tal-vittma. Dwar dan fit-23

ta’ Ottubru, 2017 il-Kummissarju tal-Pulizija ipprezenta rikors quddiem il-

Magistrat Inkwirenti u talbu jordna t-tehid tal-laptop sabiex
eventwalment ikun ezaminat. Rikors li dwaru baga’ ma nghatax digriet.
Ir-rikorrent jilmenta li I-Kummissarju tal-Pulizija baga’ passiv minkejja li
ghandu dmir li bil-ligi ghandu obbligu li jressaq il-provi kollha. Kompla li
[-agir tal-intimat hu ta’ pregudizzju ghar-rikorrent ghaliex dik il-prova
tista’ twassal ghal min verament kien responsabbli ghad-delitt. L-istess
japplika ghall-Avukat Generali li skont ir-rikorrent ma kien gieghed
jaghmel xejn sabiex iressaq il-provi kollha i huma rilevanti.

Ghaldagstant talab lill-gorti sabiex:-

“() fl-ewwel lok, tiddikjara u tiddeciedi illi I-fatti suesposti jaghtu
lok ghal-lezjoni tad- dritt fundamentali tieghu ghal smigh xieraq
kif sancit fl-artikolu 39 tal-Kostituzzjoni ta' Malta u fl-artikolu 6 tal-
Konvenzjoni ghall-Protezzjoni tad-Drittijiet tal-Bniedem u tal-
Libertajiet Fondamentali inkorporata fil-Ligijiet ta' Malta bis-
sahha tal-Kap. 319 tal- Ligijiet ta' Malta;

“ii) fit-tieni lok, tiddikjara u tiddeciedi illi fkull kaz, il-jedd
fundamentali ghal smigh xieraq tal-esponenti, ser ikompli jew
x'aktarx ser ikompli jigi miksur jekk kemme-il darba I-intimati
jippersistu fl-agir taghhom lamentat mill-esponenti fil-korp ta' dan
ir- rikors;

“(iil) konsegwentament taghti dawk l|-ordnijiet, tohrog dawk I-atti
u taghti dawk id- direttivi li tqis xierqa sabiex twettaq, jew tizgura
t-twettiq tad-drittijiet fundamentali ta' l|-esponenti hekk kif
garantiti taht il-Kostituzzjoni ta' Malta u taht il-Konvenzjoni ghall-
Protezzjoni  tad-Drittijiet  tal-Bniedem  u  tal-Libertajiet
Fondamentali u dana, fost affarijiet ohra, billi tordna illi I-intimati
jiehdu dawk il-passi u dawk il-mizuri kollha mehtiega sabiex il-
provi imsemmija fil-korp ta' dan ir-rikors — b'mod partikolari I-
laptop, computer devices, server u kwalunkwe apparat u
dokument iehor marbut max-xoghol gurnalistiku ta' Daphne
Caruana Galizia — jigu elevati, jigu analizzati, jigu prezervati, jigu
prodotti bi prova fl-atti tal-kumpilazzjoni bhalissa pendenti
guddiem |- Onorabbli Qorti tal-Magistrati (Malta) Bhala Qorti
Istruttorja fl-ismijiet "ll-Pulizija (Spettur Keith Arnaud u Spettur
Kurt Zahra) v. George Degiorgio et" u billi wkoll I- intimat il-
Kummissarju tal-Pulizija jkompli l-investigazzjonijiet tieghu skont
ma jirrizultalu mill-analizi tal-istess provi;

“(iv) tikkundanna lill-intimati ihallsu d-danni sofferti mill-
esponenti”;

2. B’sentenza tat-3 ta’ Ottubru, 2019 il-Prim’Awla laqghet I-

eccezzjonijiet tal-intimati li:

L-azzjoni hi intempestiva ghaliex il-pro¢eduri ghadhom fi
stadju ta’ inkjesta li fihom ma jigix determinat il-meritu tal-

kaz;

Ir-rikorrent ghandu rimedji ordinarji disponibbli ghalih sabiex
ihares il-jedd tieghu ghal smiegh xieraq, u dan
b’applikazzjoni tal-artikolu 436(3)(c) u 546(4A) tal-Kodici
Kriminali, fejn il-Qorti Istruttorja ghandha I-obbligu li tigbor u

tikkonserva I-provi sabiex tinkixef il-verita’.

3. L-ewwel qorti rragunat:-

“It-tielet u r-raba’ eccezzjoni

“Dawn |-eccezzjonijiet ser jigu trattati flimkien. L-intimati jsostnu
li ma jistax jigi determinat lezjoni jekk il-process ta’ natura
kriminali ghadu fi stadju bikri u fi kwalunkwe kaz ir-rikorrenti
ghandu rimedji ordinarji fil-kamp kriminali biex jipprotegi d-
drittijiet tieghu. Il-fatti li gabu I|-quddiem din il-procedura
Kostituzzjonali huma tnejn. Fl-ewwel lok f'Settembru 2017 fl-
istadju inizjali tal-investigazzjoni tad-delitt mill-pulizija sar rikors
quddiem il-Qorti Inkwirenti mill-istess pulizija biex il-Qorti tordna
li kull laptop jew mezz iehor ta’ informazzjoni personali li I-vittma
kellha fil-pussess taghha tingieb u tigi analizzata mill-Qorti billi I-
informazzjoni seta’ kellha hjiel dwar il-motiv wara I-gtil. Jizdied li
I-familjari ged izommu lura milli jaghtu lil pulizija access ghal tali
oggetti informatici. Dan ir-rikors baqa’, safejn jirrizulta mill-atti,

mhux degretat mill-Qorti. Xi xhur wara, fl-2018 dehru rapporti fil-
gazzetti lokali li xi oggetti elettronici informatici personali tal-
vittma gew mghoddija lill-pulizija Germaniza minn familjari tal-
vittma. L-Ispettur Arnaud, wiehed mill-ufficjali investigativi xehed
li ghadhom isegwu dan I-izvilupp fl-isfond tal-Inkjesta
Magisterjali, u r-rikors li kien sar.

“Fil-fehma tal-Qorti, dawn il-fatti jaghtu ragun lil intimati illi t-talba
lil din il-Qorti fdan I-istadju kif promossa hi prematura ghall-
ahhar. L-inkjesta Magisterjali bhala fatt pubbliku hi maghluga u
kienet ghaddejja I-kumpilazzjoni fil-konfront tar-rikorrenti u ohrajn
sakemm xahrejn gabel din is-sentenza meta |-kawza gia kienet
differita ghas- sentenza r-rikorrenti u ohrajn tqieghdu taht att ta’
akkuza formali.

“Fl-istadju li fih sar l-ilment fejn ghadu ma giex determinat ebda
htija jew innocenza tar-rikorrenti billi kienu ghadhom ged
jingabru I-provi, il-Qorti tgis I-istess rikorrenti mhux ostakolat milli
jadixxi lil Qorti biex tuza I-poteri taghha u jekk I-istess Qorti tqis
pertinenti, tordna li bil-mezzi legali disponibbli tingieb din il-prova
li r-rikorrent igis relevanti biex jigu stabbiliti I-fatti. In oltre I-
proceduri jridu jitgiesu fl-assiem taghhom kollu u fdan [-istadju
ghadu wisqg kmieni biex wiehed igis jekk kienx hemm xi prova li
setghet ingiebet u ma ngibitx, u jekk tali nuggas kienx wahdu
kawza ta’ lezjoni ta’ dritt. Maghdud ma’ dan il-Qorti tqis i r-
rikorrenti ma hu qed isofri ebda pregudizzju irrimedjabbli f'dan I-
istadju meta hu stess angas jaf il-kontenut tal-laptop u kif dan il-
laptop jew informazzjoni li fih tista’ tagevolah. Ghalhekk it-talba
odjerna tieghu hi intempestiva oltre kif gia inghad ghandu kull
possibilta ta’ rimedju ordinarju biex igib il-quddiem it-talba tieghu.

‘Sa dan Il-istadju tal-proceduri, ma jistax jinghad anki
remotement illi I-pulizija jew il- Qorti qed jilledu xi dritt ta’ smigh
xieraq skont |-artikolu 6 tal-kap. 319 u wisq anqas I- artikolu 39
tal-kostituzzjoni meta I-kwistjoni relevata mir-rikorrenti kienet
ghadha quddiem il-Qorti li ged tmexxi I-kumpilazzjoni u ma
ttiehdet ebda decizjoni li tista tissejjah finali u pregudizjevoli ghal
dritt ta’ smigh xieraq tar-rikorrenti feventwali proceduri kriminali
li jwasslu ghal sejbin ta’ htija jew innocenza fil-konfront tieghu
(ara Morgan Ehi Egbomon vs Avukat Generali, Kost
16/03/2011).

‘Ma’ dan il-Qorti izzid li ghalkemm illum hemm att ta’ akkuza
formali xejn ma josta lir- rikorrenti li jitlob lil Qorti Kriminali
tassigura li jitressqu provi li huma ta’ sustanza (art. 436(3) Kap.
9), u ghalhekk in-nuqqas ta’ tehid ta’ rimedji ordinarji ma jistghux
jigu sostitwiti b’kawza Kostituzzjonali (ara lvan Zammit vs
Kummissarju tal-Pulizija et, Kost 27/01/2017). Avolja I-kawza
saret meta |-proceduri kienu fi stadju ta’ inkjesta, dawn ukoll
huma proceduri ta’ natura kriminali u ma hemm xejn xjosta lil
Qorti tal-Magistrati tikkunsidra rikors a bazi ta’ dan I-artikolu ghal
ahjar amministrazzjoni tal-gustizzja b’rispett assolut lejn il-
protezzjoni tad-drittijiet fundamentali tal-persuna suspettata.

4.

“Anki l-artikolu 546(4)A tal-Kodici Kriminali hu ta’ ghajnuna ghar-
rikorrenti fejn jista’ jitlob b’rikors mahluf lil Magistrat tal-Ghassa
tiftah repert (Inkjesta Magisterjali) biex il-laptop jigi prezervat”.

B'rikors prezentat fl-14 ta’ Ottubru, 2019 ir-rikorrent appella mis-

sentenza. Spjega li kien gieghed jilmenta mill-fatt li:-

5.

“(i) ghad illi I-Kummissarju tal-Pulizia huwa obbligat bil-/igi illi
jressaq il-provi kollha, kemm dawk favur kif ukoll kontra min
huwa akkuzat, huwa obbligat illi jibga’ jigbor il-provi anke wara li
titressaq persuna akkuzata bir-reat u huwa wkoll obbligat i
jizvela lil tali persuna akkuzata dawk il-provi kollha i jistghu
jidhru li jiffavorixxu lill-persuna akkuzata, liema obbligi johorgu
mill-artikoli 346 u 356 tal-Kap. 9 tal-Ligijiet ta’ Malta, fost ohrajn,
huwa ma ghamel xejn sabiex jonora tali obbligu; (i) il-
Kummissarju tal-Pulizija stess tant gies din il-prova importanti illi
kien ghamel rikors lill-Magistrat Inwkirenti ghaliex tista’ twassal
sabiex ikun maghruf min seta’ kien tassew responsabbli ghad-
delitt li ghalkemm jinstab akkuzat bih |-esponenti huwa wiegeb
illi ma huwiex hati; (iii) I-Avukat Generali gieghed jonqos in
kwantu huwa ha sehem attiv fil-kumpilazzjoni tal-provi li kienet
pendenti quddiem I|-Onorabbli Qorti tal-Magistrati bhala Qorti
Istruttorja fl-ismijiet ‘ll-Pulizija (Spettur Keith Arnaud u Spettur
Kurt Zahra) v George Degiorgio et u ma ghamel xejn sabiex il-
provi imressga minnu u mill-Kummissarju tal-Pulizija jkunu shah
u kompleti u mhux parzjali u selettivi; (iv) I-Avukat Generali gie
Citat ukoll fil-kawza fil-vesti tieghu rapprezentattiva anke ta’ I-
organu gudizzjarju ossija [-Qorti tal-Magistrati bhala Qorti
Inkwerenti liema Qorti ma ghamlet xejn sabiex tigi mwettqa t-
talba mressqa permezz tar-rikors illi gie ipprezentat lilha mill-
Ispettur Keith Arnaud fisem I-intimat il-Kummissarju tal-Pulizija
nhar it-23 ta’ Ottubru, 2017 hawn fuq imsemmi”.

Imbaghad ir-rikorrent ghadda sabiex jaghmel |-argumenti tieghu

ghalfejn ma jagbilx mal-ewwel qorti li kkonkludiet li I-ilment hu

intempestiv u li r-rikorrent kellu mizuri ohra xierga. Fl-ahharnett

argumenta li fil-parti dispozittiva I-qorti ma kellhiex ti¢had it-talbiet izda

tghid biss li gieghda tirrifijuta li tezerCita s-setghat taghha ghaliex ir-

rikorrent kellu mezzi xierqa ta’ rimedju ghall-ksur allegat, skont xi ligi

ordinarja ohra.

6. Fit-22 ta’ Ottubru, 2019 I-intimati pprezentaw twegiba li fiha taw ir-

ragunijiet ghalfejn il-qorti ghandha ti¢had |-appell.

Konsiderazzjoni

7. B'din il-kawza r-rikorrent ilmenta mill-fatt li laptop li kienet tuza
Daphne Caruana Galizia ma ngabarx bhala prova. Ir-rikorrent isostni li |-
Kummissarju tal-Pulizija u |-Avukat Generali mhuma jaghmlu xejn
sabiex iressqu il-provi kollha. Inoltre, |-Avukat Generali hu wkoll
responsabbli ghaliex jirrapprezenta |-organu gudizzjarju li f'dan il-kaz hu
[-Magistrat Inkwirenti |i baga’ ma tax digriet dwar ir-rikors i |-

Kummissarju tal-Pulizija ipprezenta fit-23 ta’ Ottubru, 2017.

8. L-inkjesta magisterjali bdiet dakinhar li sehh |-omicidju (16 ta’
Ottubru, 2017). Sussegwementement fit-23 ta’ Ottubru, 2017 il-
Kummissarju tal-Pulizija talab lill-Magistrat Inkwirenti sabiex ikun elevat
il-kompjuter tal-vittma ghall-finijiet ta’ preservazzjoni u analizi. ll-pulizija
kellha taghrif li I-kompjuter li kienet tahdem fuqu |-vittma fiz-zmien tad-
delitt ma kienx dak Ii inghatat il-pulizija waqgt I-investigazzjoni.

Sussegwentment, fil-5 ta’ Dicembru, 2017 ir-rikorrent u tnejn min-nies

ohra tressqu b’arrest quddiem il-Qorti tal-Magistrati (Malta) bhala Qorti
Istruttorja, u kienu akkuzati fost’affarijiet ohra bl-omicidju ta’ Daphne
Caruana Galizia. Wiehed minghajr ma jrid jistaqgsi kif ir-rikors tat-23 ta’
Ottubru, 2017 baga’ ma giex degretat iktar u iktar meta tqgies li I-inkjesta
magisterjali ma nghalgitx u I-pulizija stess kienu tal-fehma Ii I-kompjuter
kien, ‘“indispensabbli ghal din I-investigazzjoni, fosthom minhabba r-
raguni i jista’ jkun fih informazzjoni sensittiva dwar terzi persuni
responsabbli wara dan id-delitt”. Wiehed jifhem li min gieghed jinvestiga
d-delitt ikun irid li I-kompjuter li kienet tuza I-vittma ikun elevat u
ezaminat il-kontenut tieghu. Dan ovvjament sabiex ikun determinat jekk
fihx xi taghrif li jista’ jghin fl-investigazzjoni biex jinstab il-persuna/i
responsabbli ghad-delitt. Dan iktar u iktar meta tikkunsidra li I-kompjuter
kien working tool tal-vittma Ili kienet ilha snin bil-blog Running
Commentary Daphne Caruana Galizia’'s Notebook, |i fih kienet
tippubblika tant ahbarijiet u stejjer ta’ interess pubbliku u wkoll

kontroversjali.

9. Hu minnu |i fil-media kien issemma Ii I-kompjuter kien spicca
barra minn Malta. Pero’ dan ma kienx ifisser li I-Magistrat Inkwirenti ma
kellux il-mezzi sabiex jaghti I-provvedimenti li hemm bzonn. Billi din il-
gorti m’ghandhiex I-atti tal-inkjesta, ma tista’ tasal ghal ebda konkluzjoni
ghalfejn ma nghatax provvediment dwar ir-rikors tat-23 ta’ Ottubru, 2017

u jekk sal-lum il-Magistrat Inkwirenti hax xi passi dwar il-laptop.

10. Hu fatt li d-dmirijiet tal-pulizija jinkludu li, “tikxef u tinvestiga r-reati

li jsiru, li tigbor il-provi, sew kontra sew favur_il-persuna suspettata li

tkun ghamlet dak ir-reat” (artikolu 346 tal-Kodi¢i Kriminali). F’dan il-

kaz fil-bidu tal-inkjesta I|-Kummissarju tal-Pulizija ghamel talba lill-
Magistrat Inkwirenti dwar il-laptop, u jidher li r-rikors baga’ mhux
degretat. Hu evidenti li |-laptop gatt ma gie fil-pussess tal-pulizija u
mhuwiex maghruf x'data kien fih meta sehh l-omic¢idju. Ghalhekk
wiehed ma jkunx korrett li jargumenta li I-pulizija nagset milli tigbor provi
li huma favur ir-rikorrent. Dan apparti li fil-bidunett tal-inkjesta |-
Kummissarju tal-Pulizila ghamel talba lill-Magistrat Inkwirenti sabiex
ikun elevat il-kompjuter tal-vittma ghall-finijiet ta’ preservazzjoni u

analizi.

11.  Fis-sentenza Morgan Ehi Egbomon vs Avukat Generali tas-16

ta’ Marzu, 2011 din il-qorti galet:

“14. Din il-qorti tibda biex tghid illi r-rimedju taht [-Att dwar il-
Konvenzjoni Ewropea huwa rimedju straordinarju. Dan ir-rimedju
jinghata biss meta I-ligi ordinarja ma tkunx bizZejjed biex thares id-
drittijiet tal-individwu u ghalhekk I- istat ikun naqas fid-dmir tieghu li
jhares dawn id-drittijiet. Ir-rimedji taht il-ligijiet ghall-harsien tad-
drittijiet  fondamentali  jinghataw  biss fdawk ic¢-Cirkostanzi
straordinarji, u nkunu qeghdin inwaqqghu s-siwi ta’ dawk id
dispozizzjonijiet jekk ningdew bihom fejn rimedju taht il-liagi ordinarja
jkun tajjeb u bizzejjed.

“15. Fi kliem iehor, ma tistax tghid illi I-istat nagas mid-dmir tieghu li
jhares id-drittijiet tal-individwu bis-sahha tal-ordinament ordinarju
gabel ma tkun fittixt li tingeda bir- rimedji kollha Ii jaghti dak |I-
ordinament”.

12. F’dan il-kaz I-inkjesta magdisterjali ghadha ghaddejja u I-proceduri
kriminali kontra r-rikorrent ghadhom pendenti. Langas mhemm prova li
waqt il-kumpilazzjoni r-rikorrent ghamel xi talba relatata mal-kompjuter,
jew li wara li tressaq il-qorti ghamel talba lill-Magistrat Inkwirenti i
gieghed imexxi l-inkjesta. Jekk kif gieghed isostni r-rikorrent dik il-prova
kienet daqgstant vitali ghalih sabiex jinstab min kien verament I-awtur tal-
omicidju, il-gorti kienet tippretendi li fil-kors ta’ kwazi sentejn ir-rikorrent
kien jaghmel talba lill-Qorti tal-Magistrati (Malta) bhala Qorti Istruttorja
sabiex jinghata provvediment dwar il-laptop. Dan iktar u iktar meta
gieghed isostni li I-kontenut tal-laptop huwa indispensabbli ghaliex,
“4.10 ..... jemmen illi d-delitt fuq il-vittma sehh minhabba xi haga relatata
max-xoghol taghha u x-xoghol taghha qieghed fdawk il-provi illi |-
Kummissarju tal-Pulizija talab |-elevazzjoni u |-prezervazzjoni taghhom”.
Wiehed irid jiftakar li fl-istadju tal-kumpilazzjoni I-imputat ghandu wkoll il-
jedd li jressaq dawk il-provi li jidhirlu li huma rilevanti ghad-difiza tieghu
(ara artikolu 390(2) tal-Kodi¢i Kriminali). Ovvjament I-istess japplika
quddiem il-Qorti Kriminali, fejn sahansitra l-artikolu 436(3) tal-Kap. 9
jipprovdi li jmiss lil dik il-qorti li taghmel dak kollu li fid-diskrezzjoni
taghha “hu mehtieg ghat-tikxif tal-verita’. Ir-rikorrent ma ta l|-ebda
raguni ghalfejn baqa’ passiv jekk hu dagstant konvint i |-laptop hu ¢-
Cavetta sabiex jingabad min effettivament wettaq ir-reat u jservi ta’

prova li hu innocenti.

13. Min-naha |-ohra I-qorti tagbel mar-ragunament tar-rikorrent dwar I-
artikolu 546(4A) tal-Kodi¢i Kriminali (ara paragrafu 5.9 tar-rikors tal-
appell). Disposizzjoni li tipprovdi:
“(4A) Meta r-rapport, id-denunzja jew il-kwerela jsiru lil Magistrat
taht dan artikolu minn xi persuna li ma tkunx I-Avukat Generali
jew ufficjal tal-pulizija, ir-rapport, id-denunzja jew il-kwerela
ghandhom isemmu car lill-persuna suspettata li ghamlet ir-reat
(hawn izjed il quddiem fdan I[-artikolu msejjha "il-persuna
suspettata”). ll-Magistrat ghandu jordna Ii r-rapport, id-denunzja
jew il-kwerela, skont ma jkun il-kaz, jigi notifikat lill-persuna
suspettata filwaqt li jaghtiha Zzmien ghal risposta u wara li jghaddi
dak iz-zmien il-Magistrat ghandu jiddeciedi jekk jaghmilx I-
access. ll-Magistrat ghandu jiddeciedi li jaghmel |-ac¢ess biss
jekk ikun stabbilixxa li |-prerekwiziti mehtiega biex isir dak I-
access ikunu jezistu”.
14. L-ewwel gorti rragunat li dik id-disposizzjoni kienet ukoll mezz ta’
rimedju lir-rikorrent. Pero’ sabiex tapplika dik id-disposizzjoni |-persuna
privata li taghmel ir-rapport, denunzja jew kwerela ghandha ssemmi min
hi I-persuna suspettata |li ghamlet ir-reat. Hu ovvju li fdan il-kaz ir-

rikorrent ma semmiex persuna suspettata li wettget ir-reat, u ghalhekk

dik id-disposizzjoni ma tapplikax.

15. Pero’ jibga’ I-fatt li dan hu kaz fejn ir-rikorrent kellu I-mezzi u altru
milli bizzejjed zmien sabiex jaghmel talba lill-Magistrat Inkwirenti jew lill-
Qorti tal-Magistrati (Malta) bhala Qorti Istruttorja, u minflok baga’
jistenna. Sal-lum ghad ghandu l-opportunita’ li jaghmel talba lill-Qorti
Kriminali. Dan apparti li mhuwiex maghruf jekk ir-rikorrent iddikjarax il-

laptop bhala prova fil-proc¢eduri li hemm pendenti fil-Qorti Kriminali (ara

10

artikolu 438 tal-Kodic¢i Kriminali). F’kaz li ma ddikjarahx jibga’ I-fatt li
kellu kull opportunita’ li jiddikjarah u ma jistax jilmenta ghan-nuggas

tieghu.

16. Ovvjament wiehed ma jafx x’kien ikun l|-ezitu li kieku ghamel it-
talba lill-Magistrat Inkwirenti jew lill-Qorti tal-Magistrati (Malta) bhala
Qorti Istruttorja. Pero’ b’dagshekk ma ffissirx li r-rikorrent ma kellux il-
mezzi tanht il-ligi ordinarja sabiex jindirizza Il-ilment li I-laptop ma kienx
prezentat bhala parti mill-provi. Dan apparti li I-akkuzi kontra r-rikorrent

huma bazati fuq provi ohra.

17. Ghaldagstant il-qorti tagbel mal-ewwel qorti li r-rikorrent kellu
mezzi xierga skont il-ligi ordinarja sabiex jizgura li I-laptop tal-vittma
jitressaq bhala prova, liema raguni wasslitha sabiex tirrifjuta li tezercita
s-setghat taghha skont l-artikolu 4 tal-Kap. 319 u l-artikolu 46 tal-

Kostituzzjoni.

18. Fir-rigward tal-e¢cezzjoni li l-azzjoni tar-rikorrent hi intempestiva,
l-ewwel qorti kkunsidratha flimkien mar-raba’ e¢¢ezzjoni. Wahda mir-
ragunijiet ghalfejn l-ewwel qorti kkonkludiet li |-kawza kostituzzjonali
kienet intempestiva kienet minhabba Ii r-rikorrent nagas milli jitlob lill-
gorti sabiex taghti I-provvedimenti mehtiega dwar il-laptop. Fil-fehma ta’

din il-gorti dik ir-raguni wahedha kienet bizzejjed, irrispettivament tar-

ragunijiet I-ohra li jissemmew fis-sentenza tal-ewwel gorti. 1l-ligi ma tridx
li rikorrent ikollu ghad-disposizzjoni tieghu rimedji taht ligi ordinarja u
minflok jipproponi kawza kostituzzjonali li fiha jilmenta li sofra lezjoni ta’
drittijiet fundamentali. 1l-ligi ordinarja hi bizzejjed u r-rikorrent ghandu fl-

ewwel lok jezawrixxi r-rimediji li jkollu tat dik il-ligi.

19. Bit-tielet aggravju r-rikorrent jilmenta li |-fatt Ii I-qorti laqghet I-
eccezzjoni li qabel il-kawza kostituzzjonali ma kienx ezawrixxa r-rimedii
ordinarji, il-qorti “.. ma kellhiex tichadlu t-talbiet izda tiddeklina milli
tezercita s-setghat kostituzzjonali u konvenzjonali taghha”. Il-parti
dispozittiva tas-sentenza tagra:
“Ghal dawn ir-ragunijiet il-Qorti taqta’ u tiddeciedi billi tichad I-
ewwel u t-tieni e¢cezzjonijiet tal-intimati u in linea ma’ dak deciz
tilga’ t-tielet u r-raba’ eccezzjonijiet preliminari tal-intimati u
tichad it-talbiet tar-rikorrenti, bl-ispejjez kontra tieghu”.
20. Dwar dan l-aggravju r-rikorrent ghandu ragun. L-ewwel qorti
lagghet it-tielet u raba’ ec¢¢ezzjonijiet u ma ddecieditx il-meritu tat-talbiet
tar-rikorrent. Ghaldagstant, fil-parti dispozittiva tas-sentenza ma kellhiex
tiddikjara li “tichad it-talbiet tar-rikorrenti” izda li ma tqisx iktar il-meritu
tat-talbiet tar-rikorrent (ara sentenza ta’ din il-qorti, Av. Larry Formosa
nomine vs L-Avukat Generali, Rikors 48/2017 tad-29 ta’ Novembru,

2019).

Ghal dawn ir-ragunijiet il-qorti tiddeciedi I-appell billi tilga’ biss I-
ahhar aggravju u tichad il-kumplament tal-aggravji tar-rikorrent.
Tirriforma s-sentenza tal-ewwel qorti fis-sens I|i mill-parti
dispozittiva tas-sentenza thassar dik il-parti fejn jinghad li I-ewwel
gorti “tichad it-talbiet tar-rikorrent” u minflok fdik il-parti tas-
sentenza jinghad li ma tqisx iktar il-meritu tat-talbiet tar-rikorrent.
Ghall-kumplament tikkonferma s-sentenza tal-ewwel qorti. Spejjez
tal-appell jingasmu in kwantu ghal 9/10 a karigu tar-rikorrent u 1/10

a karigu tal-intimati.

Joseph Azzopardi Giannino Caruana Demajo  Anthony Ellul
Prim Imhallef Imhallef Imhallef

Deputat Registratur
ar

